Сыйфат фигыль

Үткән заман сыйфат фигыль

7нче сыйныфта татар теленннән  үткәрелгән ачык дәрес план-конспекты.

Дәресне әзерләде:

татар теле һәм әдәбияты укытучысы
Фәйзуллина Нурзидә Әхмәтзиевна.

Максат: 

· Сыйфат фигыльнең заман формалары белән таныштыруны дәвам иттерү;

· Үткән заман сыйфат фигыльнең ясалышын күзәтеп, сөйләмдә дөрес куллану күнекмәләре булдыру;

· Татар халык авыз иҗаты әсәрләренә ( Мәкальләргә һәм  җырларга) нигезләнеп, балаларга рухи тәрбия бирү;

· Татар телен һәм халкыбызның рухи мирасын өйрәнүгә кызыксынучанлык хисен тәрбияләү.

2. Ф. С. Сафиуллина. “Татар теле”, 7 класс, Казан, “ Мәгариф” нәшрияты, 2005 ел.

3. Зыя Мансуров. “ Җырлап ачыла күңел”( Җырлар китабы), Казан, Татарстан китап нәшрияты, 1993 ел.

4. Х. Ш. Мәхмүтов. “ Татар халык авыз иҗаты”.” Мәкальләр һәм әйтемнәр”, Казан, Татарстан китап нәшрияты, 1987 ел .

Җиһазлау: 

1.Дәреслек.

2.Тест биремнәре язылган карточкалар.

3.Слайдлар.

4.Техник чаралар.

Дәрес барышы.

      1.Оештыру өлеше.                                             С- № 1

1) Орфоэпик күнегүләр.                                                          С- № 2
2)Сүзлек өстендә эш.                                                                С-№ 3

     2. Белем -күнекмәләрне актуальләштерү.

       1) Әңгәмә. 

а) Сыйфат.                                                                              С-№ 4

- Сыйфат нәрсәне белдерә?

-Ул нинди сорауларга җавап бирә?

-Җөмләдә нинди җөмлә кисәге булып килә?

б) Фигыль.                                                                             С -№ 5
 - Ә нәрсә ул фигыль?                                                      
- Фигыль нәрсәне белдерә?

- Нинди сорауларга җавап бирә?

- Фигыльләр нәрсә белән төрләнәләр?

- Җөмләдә нинди җөмлә кисәге булып килә? 
в) Татар телендә ничә фигыль төркемчәсе бар?      С-№6         
г) Барлык фигыльләр дә зат-сан белән төрләнәләрме? 
С-№7
д) Сыйфат фигыль.  
-Ә бер үк вакытта сыйфат һәм фигыль мәгънәсенә ия булган сүзләр ничек атала?

-Алар предметның эшен белдерәме, әллә билгесенме?

-Сыйфат фигыль нинди сорауларга җавап бирә?
С-№8

е) Причастие.
-Ә хәзер рус теленнән белемнәребезне искә төшереп алыйк. 
С-№9
Предметның билгесен аның эше буенча белдерә торган, бер үк вакытта сыйфат һәм фигыльнең грамматик билгеләрен үзенә алган сүз төркеме рус телендә ничек дип атала?
( Причастие)
· Русча  кагыйдәсе ничек була инде?
2) Өй эшен тикшерү.                                                   С- №10
-Үткән дәрестә мин сезгә хәзерге заман сыйфат фигыльләр кергән җөмләләр язып килергә кушкан идем. Әйдәгез әле, кем язып килде?

( Укучылар өй эшләрен укыйлар) 
1.Тәрәзә төбендә чәчәк атмый торган гөлләр дә үсеп утыра иде.
2.”Сызгыра торган уклар” романының авторы – Нурихан Фәттах.

3.Самолетта очучы кешеләр бик тә батырлар, минемчә.

4.Кышын безнең якларда көньякка очмаучы кошлар гына кала.

Искә төшереп үтик. Хәзерге заман сыйфат фигыльләр ничек ясала әле?

( Укучыларның  җавапларын тыңлау)

         3.Яңа материалны аңлату.

1) Элеккеге белемнәргә нигезләнеп, “яңа темага” якын килү”.

а) 2012 нче ел – илебездә Тарих елы дип аталган иде.

· Ә нәрсә ул тарих?  Сез аны ничек аңлыйсыз?  Ни өчен соң тарихны, үз халкыңның тарихын өйрәнергә кирәк?

( Ул үткән еллар, безнең бабаларыбыз яшәгән вакытлар, борын-борын заманнарда булган хәлләр).

Менә шул уңайдан, татарларда бер әйтем бар:

 “Үткәнен белмәгән халыкның киләчәге юк”. 
С- №11

-Укучылар, әйтегез әле, ә нәрсә соң ул әйтем?  Ә мәкаль нәрсә?

( Бу -  татар халык авыз иҗатының  бер төре)

б)  Ә нәрсәгә без татар халык авыз иҗаты дибез?            С-  №12

( Халыкның телдән-телгә сөйләнеп килгән поэтик әсәрләре Татар халык авыз иҗаты дип атала.)

-Аңа  нәрсәләр керә?

( Әкиятләр, мәкальләр, әйтемнәр, халык җырлары, табышмаклар керә).

в) Әйтем.                                                     С-№13
Әйтем - нинди дә булса тормыш күренешенә читләтеп (образлы итеп) бәя биргәндә кулланыла торган сүз әйләнмәсе.

Иле барның – теле бар.

Җәннәт- аналарыгызның аяк астында.

Алма агачыннан ерак төшми.

“Үткәнен белмәгән халыкның киләчәге юк”.
С-№11

-Бу әйтемне русчага ничек итеп тәрҗемә итәргә була?

(У народа, не знающего свое прошлое, нет будущего.)

-Җөмләне сәнгатьле итеп укыгыз. Калын хәреф белән бирелгән сүз нинди сорауга җавап бирә?

(Нишләмәгән?   Нинди? – бел- мә- гән)

-Кайсы сүз белән бәйләнгән?   (Нинди? нишләмәгән? Халыкның)
Белмәгән (халыкның) -  белмәгән сүзе халыкның сүзен ачыклый.

-Белмәгән сүзе халыкның сүзеннән  алдамы - арттамы килә?

( Алдыннан килә)

-Нәрсәне белдерә?

(Предметның билгесен аның эше аша белдерә)

-Белмәгән сүзе җөмләнең нинди кисәге булып килә?
( Җөмләдә аергыч булып килә)
· Бу сүз бер үк вакытта фигыль һәм сыйфат мәгънәләренә ия. Димәк, белмәгән сүзе кайсы сүз төркеменә карый?

( Сыйфат фигыльгә карый)
· Белмәгән  сыйфат фигыле кайсы заманда дип уйлыйсыз?
·  Сорау куеп,заманын белегез.

(Үткән заманда була).
· Белмәгән сүзенә тулы анализ ясагыз әле.

(Бу -үткән заман сыйфат фигыль була).
2) Үткән заман сыйфат фигыленең сораулары.

    С-№10

-Укучылар, белмәгән сүзенә сорау куеп карагыз, әле. Ничек уйлыйсыз, бу сыйфат фигыль барлыкта килгәнме, юклыктамы?
(Нишләмәгән?  Юклыкта.)
-Белмәгән сүзенә тагын нинди сорау куеп була?
(Нинди?)
_ Әйдәгез, бу сүзне барлык формасына куйыйк әле.
С- №14
Үткәнен белгән халыкның киләчәге бар.
· Димәк,үткән заман сыйфат фигыль нинди сорауларга җавап бирә?

(Нинди? ни эшләгән?  ни эшләмәгән?)

3) Үткән заман сыйфат фигыльнең ясалышы.

                                                                                                      С-№10  

- Үткән заман сыйфат фигыль нинди кушымчалар ялгап ясала?

-ган/ -гән; -кан/- кән;                             -маган/ -мәгән кушымчалары ялганып ясала. 
Калган эшкә кар ява. (Мәкаль)                     С- №15

а)Мәкаль                                                               С- №16
-Укучылар, ә нәрсә ул мәкаль? 

“Мәкаль -  сүзнең  җиләге” дә диләр әле.

“Мәкальсез сүз – тозсыз аш” та диләр.

Мәкаль -  тормыштагы төрле гыйбрәтле күренешләрне гомумиләштереп, тапкыр әйтелгән фраза, сүзтезмә.
Белем чишмәсе- китап.
Яратып эшләнгән эш куаныч китерер.
Калган эшкә кар ява. (Мәкаль)                         С- №15
-Шушы мәкальне укыгыз.Аны җөмлә кисәкләре ягыннан тикшерегез. Җөмләдәге сыйфат фигыльгә тулы анализ ясагыз.

Калган (эшкә)
-Нинди?  нишләгән?  эшкә
Калган - үткән заман сыйфат фигыль, барлыкта.

-Калган сүзен зат-сан белән төрләндереп буламы?

Юк, булмый. Ул төрләнми.

-Димәк, сыйфат фигыль затланышлымы, затланышсызмы?

(Затланышсыз)                                                                       С-  № 7
-Мин сезгә хәзер шагыйрь Фәнис Яруллинның әниләргә багышланган шигырен тәкъдим итәм.                                        С-№17
- Матур шигырьме?
- Аны сәнгатьле итеп укыгыз. Бу шигырь сезгә ошадымы? Сез үзегезнең әниләрегез турында да шулай дип уйлыйсызмы?

- Калын хәрефләр белән бирелгән сүзләр нинди сорауга җавап бирә?

Шигырьдән сыйфат фигыльләрне алар ачыклаган сүзләр белән аерып алыгыз һәм анализ ясагыз. 

4) Сыйфат фигыльләрнең исемләшүе.               С-  № 18

Әгәр сыйфат фигыль үзен ачыклый торган сүздән башка килсә, ул исемләшә. (Килеш, тартым, берлек-күплектә була).
Тырышкан табар -  ташка кадак кагар.( Мәкаль)

Тырышкан – фигыль,затланышсыз сыйфат фигыль, барлыкта,үткән заманда, берлек санда, баш килештә, тартым белән төрләнмәгән, ия.

1.Бирем. Мәкальне укыгыз.

Тырышкан табар- ташка кадак кагар.
-Бу мәкальдә сыйфат фигыль бармы?
-Ул нинди сүзне ачыклап килә? Тырышкан сүзеннән соң нинди сүз (исем) куеп була?

Кеше.

Дөрес. 
4.Белем- күнекмәләрне ныгыту һәм аларны үзләштерелү дәрәҗәсен тикшерү.

-Укучылар, сез  татар халык авыз иҗатының  тагын нинди төрләрен беләсез?
Халык җырларын.
-Ә нәрсә ул җыр?
Көйгә салынган шигъри әсәргә җыр диләр.

· Мин сезгә хәзер төрле җырлардан өзекләр таратам. Ә сез бу җырларда яшеренгән сыйфат фигыльләрне ачыкланучы сүзләре белән язып алыгыз һәм аларга тулы анализ ясагыз.

(Укучыларның грамматик биремнәр эшләве)
Дөрес җавапларны тикшерү.                                             С-№19
· Ә хәзер мин сезгә Тест биремнәрен күрсәтәм.

·  Дөрес җавапны билгеләгез.
С- №20
5. Өйгә эш бирү.

Үткән заман сыйфат фигыль кергән 5-әр мәкаль язып килергә.
6. Дәресне йомгаклау. Белемнәрне бәяләү.

